ԱՄՓՈՓԱԹԵՐԹ
«Հայաստանի Հանրապետության կառավարության 2020 թվականի մայիսի 14-ի թիվ 758-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի կապակցությամբ ստացված առաջարկությունների

	1. Գլխավոր դատախազություն
	20.09.2025թ․

	
	02//21283-2025

	Դիտողություններ և առաջարկություններ չկան:
	Ընդունվել է ի գիտություն:

	2. Արտաքին հետախուզության ծառայություն
	22.09.2025թ․

	
	144-2025

	Առաջարկություններ և առարկություններ չկան:
	Ընդունվել է ի գիտություն:

	3. Պաշտպանության նախարարություն
	23.09.2025թ․

	
	ՊՆ/510/11093-2025

	Դիտողություններ և առաջարկություններ չկան:
	Ընդունվել է ի գիտություն:

	4. Պետական պահպանության ծառայություն
	23.09.2025թ․

	
	19/1837

	Առաջարկություններ չկան:
	Ընդունվել է ի գիտություն:

	5. Ազգային անվտանգության ծառայություն
	25.09.2025թ․

	
	11/1223

	           Առաջարկություններ չկան:
	Ընդունվել է ի գիտություն:

	6. Քննչական կոմիտե
	26.09.2025թ․

	
	01/22/341354-2025

	           1. Նախագծի 1-ին կետի 1-ին ենթակետում «Հայաստանի Հանրապետության ներքին գործերի նախարարության ոստիկանության փորձաքրեագիտական վարչություն (այսուհետ՝ փորձաքրեագիտական վարչություն) կամ մարզային փորձաքրեագիտական ստորաբաժանում» բառերը փոխարինել «Հայաստանի Հանրապետության քննչական կոմիտեի փորձաքրեագիտական կենտրոն» պետական ոչ առևտրային կազմակերպություն» (այսուհետ՝ Կազմակերպություն) կամ Կազմակերպության տարածքային բաժին» բառերով՝ համապատասխանեցնելով այն «Հայաստանի Հանրապետության քննչական կոմիտեի փորձաքրեագիտական կենտրոն» պետական ոչ առևտրային կազմակերպություն ստեղծելու մասին» ՀՀ կառավարության 02.05.2024թ. N 650-Ն որոշմամբ սահմանված կազմակերպության անվանմանը:
	Ընդունվել է:

	           2. Նախագծի 1-ին կետի 2-րդ ենթակետը շարադրել հետևյալ հետևյալ խմբագրությամբ.  «Կազմակերպությունում հետազոտվելուց կամ փորձաքննության ենթարկվելուց հետո՝ 15-օրյա ժամկետում, զենքը, հրազենի հիմնական բաղկացուցիչ մասերը փոխանցվում են ոստիկանություն, որից հետո խմբավորվում և պահեստավորվում են:»:
	Ընդունվել է:

	           3. Նախագծի 1-ին կետի 3-րդ և 4-րդ ենթակետերում «Փորձաքրեագիտական վարչության» և 9-րդ կետում «և փորձաքրեագիտական վարչությունների» բառերը փոխարինել «Կազմակերպության» բառով:
	Մասամբ է ընդունվել:
    Հարկ է նկատել, որ նախագծում առկա չէ 9-րդ կետ: Եթե խոսքը գործող որոշման 9-րդ կետի մասին է, ապա անհրաժեշտ է նշել, որ այդ դրույթի կարգավորման նպատակը կոմիսիոն վաճառքի հանձնելու նպատակով զենքի գնահատում իրականացնելն է: Այս տեսանկյունից, գտնում ենք, որ հետազոտված կամ փորձաքննության ենթարկված և այլևս ՀՀ ՆԳՆ տնտեսական վարչության զինապահեստ ընդունված զենքի գնահատման հարցում կազմակերպությանը ներգրավելը ոչ միայն իմաստալից չէ, այլև, մեր դիտարկմամբ, համադրելի չէ Կազմակերպության գրոծառույթների հետ: Հետևապես, կարծում ենք, որ այդ գնահատման իրականացումը միայն ՀՀ ՆԳՆ տնտեսական վարչության կողմից՝ ողջամտորեն արդարացված է:  
    Վկայակոչված մյուս դրույթները խմբագրվել են՝ առաջարկությանը համահունչ:

	7. Հակակոռուպցիոն կոմիտե
	26.09.2025թ․

	
	Ե/8688-2025

	           Դիտողություններ և առաջարկություններ չկան:
	Ընդունվել է ի գիտություն:

	8. Արդարադատության նախարարություն
	29.09.2025թ․

	
	/12.1.2/43150-2025

	           Նախագծին կից ներկայացված հիմնավորման մեջ նշվել է, որ Նախագծի ընդունմամբ պետական բյուջեում եկամուտների և ծախսերի փոփոխություններ չեն նախատեսվում, այդուհանդերձ, «ՀՀ փորձագիտական կենտրոն» ՊՈԱԿ-ի կանոնադրության համապատասխան, փորձաքննություններ իրականացնում է պայմանագրային հիմունքներով, հետևաբար՝ Նախագծի ընդունումն անխուսափելիորեն կհանգեցնի լրացուցիչ ծախսերի փորձագիտական ծառայությունների արժեքի մասով, ինչով պայմանավորված Նախագծի հիմնավորումներում անհրաժեշտ է ներկայացնել փորձագիտական ծառայության մատուցման արժեքների վերաբերյալ նախնական հաշվարկները, միաժամանակ նախագծով կարգավորելով նաև փորձագիտական ծառայությունների վճարման կարգը: 
	Ընդունվել է:
    Նախագծում «ՀՀ փորձագիտական կենտրոն» ՊՈԱԿ-ի վկայակոչումը վրիպման արդյունք է: Փոխարենը պետք է նշվեր «Հայաստանի Հանրապետության քննչական կոմիտեի փորձաքրեագիտական կենտրոն» ՊՈԱԿ-ը, ինչը նախագծի լրամշակման արդյունքում շտկվել է:
    Այս համատեքստում՝ առաջարկությամբ ներկայացված մտահոգությունը, ըստ էության, հաղթահարվում է: Միաժամանակ հայտնում ենք, որ Ներքին գործերի նախարարությունը որդեգրել է այն մոտեցումը, որ նախագծի ընդունումից հետո գործնականում հնարավոր ծախսերի առաջացման պարագայում՝ դրանք կիրականացվեն Ներքին գործերի նախարարությանը հատկացված միջոցների հաշվին՝ առանց պետական բյուջեից հավելյալ հատկացումներ հայցելու:
    Ինչ վերաբերում է նախագծով փորձագիտական ծառայությունների վճարման կարգը կարգավորելուն, ապա գտնում ենք, որ այն դուրս է նախագծով փոփոխության ենթարկվող որոշման ընդունման հիմք հանդիսացող լիազորող նորմերի կարգավորման տիրույթից: Բացի այդ, ըստ անհրաժեշտության, ծառայությունների ձեռքբերումն ու դրանց համար վճարումը կարող է իրականացվել վերաբերելի օրենսդրության ընդհանուր կանոններին համապատասխան՝ հետևապես, մեր դիտարկմամբ, լրացուցիչ կարգավորումների անհրաժեշտությունն առկա չէ:

	9. Ֆինանսների նախարարություն
	01.10.2025թ․

	
	01/11-4/21556-2025

	           Առաջարկություններ և դիտողություններ չկան: 
	Ընդունվել է ի գիտություն:

	10. Պետական եկամուտների կոմիտե
	03.10.2025թ․

	
	01/3-4/59719-2025

	            Առաջարկություններ չկան:
	Ընդունվել է ի գիտություն:

	11. Արդարադատության նախարարություն
	27.10.2025թ․

	
	/27.0.1/47708-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

1․ Նախագծի 1-ին կետի 8-րդ ենթակետով Հայաստանի Հանրապետության կառավարության 2020 թվականի մայիսի 14-ի «Առգրավված, վերցված, կամավոր հանձնված կամ գտնված (այդ թվում՝ համապատասխանության սերտիֆիկատ չունեցող) զենքը, հրազենի հիմնական բաղկացուցիչ մասերը  կամ ռազմամթերքը ոստիկանությանը փոխանցելու, դրանք ընդունելու և ոչնչացնելու կարգը հաստատելու մասին» թիվ 758-Ն որոշման (այսուհետ՝ Որոշում) հավելվածը լրացում է նոր 19-րդ կետով, որով սահմանվում է զինապահեստ ընդունված որպես պարգև տրված զենքի ծառայողական նպատակներով օգտագործումը կամ կոմիսիոն վաճառքի հանձնումը կամ ոչնչացումն իրականացվում է սույն կարգին համապատասխան, բացառությամբ սույն կետով նախատեսված դեպքերի։
Նախագծին կից ներկայացված հիմնավորման համաձայն՝ Որոշման մեջ անհրաժեշտ է հստակեցնել Ոստիկանություն փոխանցված որպես պարգև տրված զենքերի (որոնք «Զենքի շրջանառության կարգավորման մասին» օրենքի (այսուհետ՝ Օրենք) հիման վրա ենթակա չեն վերադարձման տիրոջը) հետագա տնօրինմանը և օգտագործմանը վերաբերող կարգավորումները։
Այս կապակցությամբ հայտնում ենք, որ Օրենքի 28-րդ հոդվածի 14-րդ մասի համաձայն՝ որպես պարգև տրված զենքը պարգևատրվողին է հանձնվում սեփականության իրավունքով՝ զենք պահելու և կրելու թույլտվությամբ՝ անժամկետ, իսկ 37-րդ հոդվածի 7-րդ մասի համաձայն՝ «Զենքի մասին» 1998 թվականի հուլիսի 3-ի ՀՕ-246 օրենքի 20-րդ հոդվածով սահմանված կարգով զենքով պարգևատրված անձինք սույն օրենքն ուժի մեջ մտնելուց հետո՝ երկու տարվա ընթացքում, պարտավոր են Հայաստանի Հանրապետության ոստիկանություն ներկայացնել սույն օրենքի 11-րդ հոդվածի 11-րդ մասի 5-րդ կետով նախատեսված զենքի տիրապետումը խոչընդոտող հիվանդությունների և վիճակների բացակայությունը հավաստող բժշկական փաստաթղթեր և 7-րդ կետով նախատեսված հավաստագիր։ Սահմանված փաստաթղթերը չներկայացնելու դեպքում զենքը Հայաստանի Հանրապետության ոստիկանությունը մալում է և վերադարձնում տիրոջը: Նշված հոդվածներից բխում է, որ Օրենքով երաշխավորված է պարգևատրվողի սեփականության իրավունքը պարգև տրված զենքի նկատմամբ և դրա վերադարձման հիմքեր նախատեսված չեն։
            Ուստի նախագծով սահմանված կարգավորումները որպես պարգև տրված զենքի դասակարգման, դրանք մալելու կամ չմալելու, ինչպես նաև հաշվառման վերաբերյալ հակասում են Օրենքով սահմանված կարգավորումներին, ինչպես նաև դուրս են որոշման նախաբանում լիազորող նորմ նշված Օրենքի 8-րդ հոդվածի 4-րդ մասի, 13-րդ հոդվածի 5-րդ և 9-րդ մասերի, 32-րդ հոդվածի 4-րդ մասի կարգավորման առարկայի շրջանակներից։
          Հիմք ընդունելով «Նորմատիվ իրավական ակտերի մասին» օրենքի 9-րդ հոդվածի 2-րդ մասը, որի համաձայն նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին, գտնում ենք, որ Նախագծով կատարվող լրացումը խնդրահարույց է և ենթակա է վերանայման։
	


1. Մասամբ է ընդունվել:
    Նախագծով փոփոխության ենթարկվող որոշմամբ կանոնավորման է ենթարկված առգրավված (վերցված), կամավոր հանձնված կամ գտնված զենքը, հրազենի հիմնական բաղկացուցիչ մասերը կամ ռազմամթերքը ոստիկանությանը փոխանցելու, դրանք ընդունելու և ոչնչացնելու կարգը:
     Այս համատեքստում է հարկ է նկատել, որ «Զենքի շրջանառության կարգավորման մասին» օրենքն ամենևին չի արգելափակել որպես պարգև ստացած զենքը տնօրինողի՝ այն Ոստիկանությանը հանձնելու, ներառյալ՝ նվիրելու հնարավորությունը, որպես իր սեփականությունն իր հայեցողությամբ տնօրինելու իրավունքի բաղկացուցիչ: Ավելին, առգրավման, վերցման՝ օրենքով նախատեսված հիմքերի առկայության պայմաններում, առգրավման, վերցման ենթակա է ցանկացած զենք՝ առանց որևէ տարբերակման, այդ թվում՝ որպես պարգև տրված զենքը: 
    Հետևաբար, նախագծով առաջարկվող լուծումներն ամենևին հակասության մեջ չեն գտնվում վերոնշյալ օրենքի կարգավորումների հետ և միանգամայն համահունչ են գործող որոշման ընդունման իրավական հիմք հանդիսացող լիազորող նորմերի տրամաբանությանը:
    Այդուհանդերձ, նախագիծը վերանայվել է այնպես, որ ներդրվող այլընտրանքային լուծումները վերաբերելի լինեն Ոստիկանության զինապահեստ ընդունված ցանկացած զենքի՝ առանց որևէ տարբերակման:



	            2․ Նախագծի 1-ին կետի 5-րդ ենթակետի համաձայն Որոշման հավելվածի  8-րդ կետում «եզրակացության» բառը փոխարինել «դասակարգման» բառով, ինչի արդյունքում 8-րդ կետը ունենալու է հետևյալ տեսքը՝ սպառազինության բաժնի աշխատակցի դասակարգման հիման վրա օգտագործման համար պիտանի զենքը, հրազենի հիմնական բաղկացուցիչ մասերը հաշվառվում է ոստիկանության սպառազինության մեջ` հետագայում ոստիկանության ստորաբաժանումների կողմից ծառայողական նպատակներով օգտագործելու համար:
            Մինչդեռ Որոշմամբ դասակարգման համար որևէ հիմք նախատեսված չէ։ Նույն դիտողությունը վերաբերում է նաև Նախագծի 1-ին կետի 8-րդ ենթակետին, որով լրացվող 19-րդ կետի 1-ին, 2-րդ և 3-րդ ենթակետերով սահմնավում է, որ զինապահես ընդունված պարգև տրված զենքը ոստիկանության կողմից կարող է մալվել և պահվել մալած վիճակում, կամ չմալվել և հաշվառվել սպառազինության մեջ, կամ կարող է չոչնչացվել և պահվել այդ վիճակում։ Սակայն անդրադարձ չկա թե ոստիականությունը ինչ սկզբունքով է որոշելու վերադարձված զենքի հետագա ճակատագիրը, ինչպես նաև նշված կետում օգտագործվող «կարող է» եզրույթն անհրաժեշտ է վերանայել։
	2. Մասամբ է ընդունվել:
Նախագծով լրացվող 19-րդ կետում նախատեսվել են դասակարգման համար ուղենիշային չափանիշներ։
    Միաժամանակ, գտնում ենք, որ բացակայում է «կարող է» եզրույթի վերանայման անհրաժեշտությունը՝ հաշվի առնելով, որ նշված եզրույթը մատնանշում է դասակարգման ուղենիշային չափանիշների առկայության դեպքում վարքագծի հնարավոր տարբերակներ:

	            3․ Նախագծի 1-ին կետի 6-րդ ենթակետում «բառով» եզրույթը փոխարինել «բառերով» բառով՝ ինկորպորացիայի ընթացքում անհամապատասխանությունից խուսաթելու համար։
	Ընդունվել է:


	12. Վարչապետի աշխատակազմի պետաիրավական վարչություն
	10.11.2025թ․

	
	02/10.19/36306-2025

	           1. Նախագծի 1-ին կետի 5-րդ ենթակետով նախատեսվում է, որ սպառազինության բաժնի աշխատակցի դասակարգման հիման վրա, կարող է 1) օգտագործման համար պիտանի որպես պարգև տրված զենքը մալվել և պահվել մալած վիճակում կամ 2) օգտագործման համար պիտանի որպես պարգև տրված զենքը չմալվել և հաշվառվել սպառազինության մեջ՝ առանց ծառայողական նպատակներով օգտագործման, իսկ 3) օգտագործման համար ոչ պիտանի որպես պարգև տրված զենքը՝ չոչնչացվել և պահվել այդ վիճակում։ Մինչդեռ, պարզ չէ, սպառազինության բաժնի աշխատակիցն ինչ հանգամանքների հաշվառմամբ է վերոնշված որոշումները կայացնելու:
	Ընդունվել է:

	2. Նախագծով նախատեսվող կարգավորումների պայմաններում ստացվում է, օգտագործման համար պիտանի որպես պարգև տրված զենքը, սպառազինության բաժնի աշխատակցի դասակարգման հիման վրա, կարող է չմալվել և հաշվառվել սպառազինության մեջ՝ առանց ծառայողական նպատակներով օգտագործման: Մինչդեռ, պարզ չէ, նշված կառուցակարգի նպատակը:
	Ընդունվել է ի գիտություն:
     Նշված զենքերը, ըստ անհրաժեշտության և նպատակահարմարության, կարող են օգտագործվել «Զենքի շրջանառության կարգավորման մասին» օրենքի և դրանից ածանցվող՝ ՀՀ կառավարության 2023թ․ հունիսի 1-ի թիվ 889-Ն որոշման հիման վրա զենքի հավաքածուներ կազմելու և ցուցադրելու շրջանակներում։

	3. Հարկ է նկատել, որ գործող նորմերի համաձայն՝ զինապահեստ ընդունված օգտագործման համար ոչ պիտանի զենքը, հրազենի հիմնական բաղկացուցիչ մասերը ենթակա են ոչնչացման: Մինչդեռ, նախագծով նախատեսվող կարգավորումների պայմաններում ստացում է, որ օգտագործման համար ոչ պիտանի որպես պարգև տրված զենքը կարող է չոչնչացվել և պահվել այդ վիճակում, որպիսի մոտեցումը և դրա արդարացվածությունը լրացուցիչ հիմնավորման կարիք ունեն:
Մյուս կողմից, «կարող է» ձևակերպման պայմաններում պարզ չէ, թե նշված կառուցակարգը չկիրառելու այլընտրանքը ոչ պիտանի զենքի դեպքում որն է լինելու:
	Ընդունվել է:
    Նշված զենքերը, ըստ անհրաժեշտության և նպատակահարմարության, կարող են օգտագործվել ինչպես սույն կետի 2-րդ ենթակետով ներկայացված նպատակով, այնպես էլ՝ որպես ուսումնական զենք։ 
    Անդրադառնալով դիտարկման մյուս հատվածին՝ հայտնում ենք, որ նշված կառուցակարգը չկիրառելու պարագայում գործելու է ընդհանուր կանոնը, այն է՝ որպես օգտագործման համար ոչ պիտանի զենք, այն սահմանված կարգով ոչնչացվելու է՝ հաշվի առնելով նախագծով լրացվող 19-րդ կետի առաջին նախադասությունն առ այն, որ զինապահեստ ընդունված որպես պարգև տրված զենքի ծառայողական նպատակներով օգտագործումը կամ կոմիսիոն վաճառքի հանձնումը կամ ոչնչացումն իրականացվում է սույն կարգին համապատասխան, բացառությամբ սույն կետով նախատեսված դեպքերի։

	4. Միաժամանակ, հարկ է նկատել, որ անհրաժեշտ է ապահովել վարչապետի՝ 2024 թվականի դեկտեմբերի 19-ի թիվ 02/08.86/43837-2024 հանձնարարականի պահանջի կատարումը:
	Ընդունվել է:
    Նախագծի հիմնավորումը համալրվել է ռազմավարական փաստաթղթի հետ կապն արտացոլող տեղեկատվությամբ։



ՀՀ ներքին գործերի նախարարություն
